
   
 

4. november 2019 

 

Inatsisartut Suleriaasianni § 37 imm. 1 naapertorlugu Naalakkersuisunut apeqqutit imaattut matumuuna 

saqqummiuppakka: 

 

Naalakkersuisunut apeqqutit: 

1. Naalakkersuisut qanoq iliorlutik Kalaallit Nunaanni sulinermi avatangiisit pillugit inatsisip 

malinneqarnissaa qulakkeerniarpaat? 

 

2. Naalakkersuisut isumaqarpat nunatta suliffeqarfiinni aaqqissuussaanernilu naammattumik sulisut 

sillimaniarnerat pitsaanerpaaq anguniarlugu nakkutilliisoqartoq? 

 

3. Naalakkersuisut suliffimmi isumannaallisaanikkut pissutsit sulisunillu paaqqinninneq imminut 

ataqatigiinnerulersinniarlugit, pisortat sektoriani naleqquttumik piginnaanilinnik aqutsisoqarnissaq 

anguniarlugu soorlu aqutsisunik pikkorissaasarnissamik assigisaanillu pilersaarutinik aallartitsiniarlutik 

suliniuteqarpat?   

 

4. Naalakkersuisut allanik suliamut soqutiginaatilinnik paasissutissiisinnaanerlutik? 

(Inatsisartunut ilaasortaq Anna Wangenheim, Demokraatit) 

 

Tunngavilersuut 

Sulinermi avatangiisit pillugit inatsisip tunngaviisa ilaat tassaavoq sulisut sulinermini napparsimalernissaat 

pinngitsoorniarneqarnissaa.  

 

Kalaallit nunaanni peqqinnissaq pillugu ataatsimeersuarneq (NUNAMED 2019) nuummi oktoberimi 2019-mi 

ingerlanneqarpoq. Tassani assersuutigalugu eqqaaneqarpoq saattualerillutik sulisut arlallit 

sapingaqalertartut, taamaalillutillu sulinermikkut napparsimalertarlutik. Tamanna sammisamut 

ilungersornartumut assersuutaalluarpoq, sulisut ataasiakkaat peqqinneranut aarlerinartuulluni aamma 

sulisunut ataasiakkaanut imminut ilaquttaminullu isumaginnissinnaaneranut ajutoortitsisuusunnaalluni. 

Aammattaarlu sulinermi avatagiisit pitsaasuunngippata inunnut ataasiakkaanut ajortunik 

kinguneqarsinnaaneranut assersuutaalluarpoq.  

 

Tamatumuuna Sullivinnik Nakkutilliisoqarfik suli suliassaqarfinni tiguneqarsimanngitsuunera 

ajornartorsiutaasinnaavoq. Tamanna Kalaallit Nunaanni Sullivinnik Nakkutilliisoqarfik nunatsinni 

suliffeqarfinni/aaqqissuussaanernilu naammattumik nakkutilliinissaanut ajornakusoortitsisinnaavoq. 

 

Tamatumuuna paaserusuppara Naalakkersuisut tamanna, aamma sulinermi avatagiisinut ajornartorsiutit 

allat naammattumik sianigineraat. 

 

Kissaatigaara apeqqutima ullut sulliviit naliginnaasut qulit iluanni akineqarnissaat. 

 

 


